
Social Cohesion

Na ivakalekaleka ni tukutuku keimami rogoca ena neimami veitalanoa
kei ira ena vei itikotiko me baleta na social cohesion (bula veimaliwai

Social Cohesion Guide

E a vakatura na Mataveivagaqai ni Matanitu me baleta na veivana
mai Christchurch ena ika 15 ni Maji 2019 e so na ka me vakavinakataki
cake kina na social cohesion (bula veimaliwai vinaka) e Aotearoa
Niusiladi. E dua na tiki ni cakacaka me vakaukauataki kina na social
cohesion (bula veimaliwai vinaka), e sa vosa kina na Minisitiri

ni Veivakatorocaketaki ni Lewenivanua (MSD) vei ira e vuga na
iwasewase ni lewenivanua kei na vei itikotiko me vakavinakataki cake
kina na social cohesion (bula veimaliwai vinaka) e Aotearoa Niusiladi.

E a vakayacori na veitalanoa kei na sota oqori ena maliwa ni Julai
2021 ki na Maji 2022.

E ra vakaraitaka ko ira e ra a tiko ena veivosaki koya, ni tiko e so na
leqa ni social cohesion (bula veimaliwai vinaka) e Aotearoa Niusiladi
ka ra vakaraitaka kina na veivakaduiduitaki se duatani na ivakarau

ni nodra garavi ena vuku ni nodra bula vakatagane se yalewaq,
vakabauta, veika me baleta na veiyacovi, e ra vakaitikotiko kina kei
na vuqga tale. E vuga na tamata e ra sotakaya e vuga na mataqali
veivakaduiduitaki ena duavata ga na gauna, ka vakalevutaka na leqa
ni veika e ra sotakaya. E ra gadreva me rokovi ka vakamareqeti na vei
duidui ogori, ka me kakua ni vakawaleni se vakalewai vakararaba.

E ra veitalanoataka ni tiko na isema kaukauwa na kedrau maliwa na \
veiyalayalati mai Waitangi na Te Tiriti o Waitangi (the Treaty of Waitangi)
kei na social cohesion (bula veimaliwai vinaka). E sa cigomi kina ni
vakatavulica vei keda na Veiyalayalati mai Waitangi Te Tiriti o Waitangi
e vuga na lesoni yaga me baleta na vagaqgacotaki ni social cohesion
(bula veimaliwai vinaka ) kei ira na tamata kecega e Aotearoa Niusiladi.
E ra gadreva talega na vakaitavi kina me ra raica me levu na veivuke kei
na ilavo me baleta na sasaga ni kena vagaqacotaki na social cohesion
(bula veimaliwai vinaka).

E a veitalanoataki kei ira era tiko kina na ibalebale ni social cohesion
(bula veimaliwai vinaka). Ni sa dikevi lesu na nodra nanuma, e sa qai
vakamacalataki na ibalebale ni social cohesion (bula veimaliwai vinaka)
oya: Na tamata taucoko, whanau kei na veilawalawa se veitikotiko

me ra bulabula vinaka, sema ka rokovi e Aotearoa. Era tokona sara
vakaukaua ko ira na vakaitavi na kena vakacurumi na veivosa oqo ena i
vakamacala ni balebale ‘sema vata’, ‘veirokovi’ kei na ‘dodonu’.

E ono naiwasewase e rawa ni da cakacakataka me rawa kina na social
cohesion (bula veimaliwai vinaka), e vakayavutaki ena vakadidike ena
gauna ogo me baleta na social cohesion (bula veimaliwai vinaka) ka a
veivosakitaki kei ira e ra vakaitavi kina.

Ni rogoci oti na kena raici lesu, e a qai vakavoui e ono na tikina:

1. nodra vakaduiduitaki se vakacacani e so e ra vuku ni nodra duidui;

2. dolavi na veisala vinaka me vukea na nodra tubu kei na nodra sema
na veilawalawa duidui;

3. vakaitavi ena vuga na itavi bibi;
bula vinaka kei na veika e vakataotaka na bula vinaka;

veicigomi ka duavata ena veika vakamaregeti

o o A

tagomaki ni noda itikotiko kei na veika me baleti ira na itaba tamata
mai muri.

Na veitalanoa me baleta na ono na tikina oqori e kovuta na veitikina
bibi me vaka na dodonu kei na savasava, kaukauwa, veivakamavoataki,
veivakabauti, duidui kei na veika e da kilai tani kina. Era kaya na vakaitavi
kina ni tautauvata taucoko na kedra bibi na veitikina e ono ena kena
rawati na social cohesion (bula veimaliwai vinaka). E vagagacotaka,

tokona ka vakalevutaka na tikina e ono koya na cokacakoni,veitobana\
vakamatanitu e ra sa qarava tiko mai me baleta na social cohesion
(bula veimaliwai vinaka) e Aotearoa Niusiladi.

Ni tarogi se na vakaevei na irairai ni social cohesion (bula veimaliwai
vinaka), e ra qai veivosakitaka na tiko kina me vakabulabulataki na draki
ni bula e sema, na dodonu, veidokai kei na veivakabauti me rawa ni ra
vakaitavi vinaka kece kina. E a vakadikevi na itukutuku ni rai lesu ka bulii
kina e so na ituvatuva e nanumi me rawa ena social cohesion (bula
veimaliwai vinaka) me vukea na kena raici lesu kei na kena vakarautaki
na veika e sa rawa ena social cohesion (bula veimaliwai vinaka).

Na rai lesu kei na nodra vei vakasama na vakaitavi ena veitalanoa
kei na duidui ni veika e baleti ira e vukea sara vakalevu na kena
vakatorocaketaki na sasaga ni bula veimaliwai vinaka se na social
cohesion e Aotearoa Niusiladi.

